He ngohe aromatawai ā-roto Hauora 2.2B v1 mō te Paerewa Paetae 91791
TĀ TE ĀKONGA WHĀRANGI

Ngohe Aromatawai: Ā tātou tino kai
Paerewa Paetae Hauora 91791: Te whakaatu māramatanga ki ngā kai taketake me te pānga ki te oranga tangata
Aronga: Hauora 2.2B v1
Whiwhinga: 4
Te Horopaki

Ko tāu mahi he āta rangahau i tētahi tino kai taketake, ā, ka whakamārama i ngā hua e puta mai i taua kai mō te oranga o te iwi. 
Ka aromatawaingia tō arotake i ngā āhuatanga o tētahi kai taketake me te pānga ki te oranga tangata, ā, ka tautoko hoki ki ngā kōrero taunaki. 
Kei wareware, me āta whakarite te roanga o te wā e tutuki pai ai ngā mahi katoa mō tēnei aromatawai.

Hei Mahi

Kōwhiria tētahi tino kai taketake hei rangahau māu. 
Āta rangahaua ngā āhuatanga o taua kai taketake me te pānga ki te oranga tangata.
Hei āwhina i a koe ki te rangahau i te kai taketake i kōwhiri ai koe, whakaarohia ēnei pātai:
· He aha te whakapapa o tēnei kai taketake?
· He aha ngā kōrero o nehe mō tēnei kai taketake?

· He tino kai taketake tēnei ki a wai?  
· He aha ngā tikanga tuku iho a te iwi e pā ana ki tēnei kai taketake?  Kei te kawea tonuhia i ēnei rā?  He aha i pērā ai?
· Kei te wātea tonu tēnei kai taketake ki te iwi? 
· Ki ōu whakaaro, he aha i nui ai, i hira ai tēnei kai taketake ki te iwi?
Tātarihia ngā āhuatanga i kite nei koe me te pānga ki te oranga tangata. Whakamāramahia ōu kitenga, āta taunakihia tāu i kite ai. 
Mā kōrua ko tō kaiako e whakatau te āhua o te whakamārama. Hei tauira: he whakaaturanga, he matapaki, he tuhinga poto rānei.
Taunakitanga: Hauora 91791 Ā tātou tino kai
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka whakaahua i ngā āhuatanga o tētahi kai taketake me te pānga ki te oranga tangata. 

Hei tauira:

Kua whakaahuahia ētahi pānga o te kai taketake ki te oranga o te iwi, ā, kua honoa ki tāna i rangahau ai.


	Ka whakamārama i ngā āhuatanga o tētahi kai taketake me te pānga ki te oranga tangata. 

Hei tauira:

Kua whakamāramahia ētahi pānga o te kai taketake ki te oranga o te iwi, ā, kua honoa ki tāna i rangahau ai.


	Ka arotake i ngā āhuatanga o tētahi kai taketake me te pānga ki te oranga tangata, ā, ka tautoko hoki ki ngā kōrero taunaki. 

Hei tauira:

Kua arotakengia ētahi pānga o te kai taketake ki te iwi, ā, kua tautokohia āna whakamāramatanga ki ētahi kōrero taunaki.

